
 

 

DADKA KU JIRA BARNAAMIJKA WAXBARASHADA  

Haddii aad ku biirayso barnaamijka waxbarashada, tixraac ayuu 
wareysiga ka qori doonaa xirfad-hagaha ka socda xafiiska 
gobolka. Wuxuu qori doonaa waxyaalaha ay ka midka yihiin 
waxa aad rabto iyo fursadahaaga waxabarasho iyo kuwa shaqo 
ee Norway. Xiriiriyahaaga barnaamijka waxbarashada ee 
degmada ayaa hadhow akhrisan kara tixraacaas. Halkaas 
ayuuna xiriiriyuhu ku helayaa warbixin muhiim ah oo ku saabsan 
waxa aad rabto iyo qorshahaaga. Adiga iyo xiriiriyaha ayaa 
hagista xirfadda kaddib ka heshiinaya waxa uu ka koobnaan 
doono barnaamijkaaga waxbarashadu.  

Barnaamijka waxbarashada waxaad sidoo kale ku qaadanaysaa 
koorso la dhaho Maaraynta nolosha [Livsmestring]. Koorsadaan 
waxaad wax badan uga ogaanaysaa waxbarashada iyo 
shaqada Norway, iyo wixii aad baran lahayd ama aad 
mustaqbalka ku shaqayn lahayd. 
 

 

 

 
 

Qaxootiga cusub iyo soogalootiga waxaa 
laga hagaa doorashada xirfadaha 

Hagidda xirfaddu waxay kaa caawinaysaa sidii aad go’aammo 
wanaagsan uga qaadan lahayd waxbarashada iyo shaqada 
Norway. Waxay kuu sahlaysaa inaad cagta saarto waddadii aad 
shaqo ku heli lahayd. Dadka ku jira barnaamijka waxbarashada 
[introduksjonsprogrammet] ama ku nool xeryaha is-dhexgalka 
[integreringsmottak] waxaa wareysan doona qof dadka 
xirfadaha ka haga oo xirfadle ah, kaas oo kala hadli doona 
fursadaha shaqo iyo kuwa waxbarasho ee Norway. 

  



WAA MAXAY HAGID XIRFADEED? 

Hagidda xirfadda siyaalo badan ayaa loo qaban karaa. Waxay 
noqon kartaa inaad is wareysataan adiga iyo qof dadka 
xirfadaha ka haga ama qof dadka xirfadaha ka haga ayaa dad 
koox ah la hadli kara. Hadafku waa inaad adigu si fiican isu 
barato oo aad ogaata fursadahaaga Norway. Markaad ka 
qaybqaadanayso hagidda xirfadda, waxaad sheegi kartaa 
hadafkaaga iyo waxa aad mustaqbalka doonayso. Markaas 
ayaad isla eegi kartaan fursadahaaga shaqo iyo kuwa 
waxbarasho. Waxaad sidoo kale wax ka ogaan kartaan sidii aad 
uga faa’iidaysan lahayd khibradihii iyo aqoontii aad 
waddankaagi kala timid. Haddii aad horey wax u soo baratay, 
waxaad ka wada hadli kartaan sidii aad u codsan lahayd in 
waxbarashadaadi hore Norway laga aqoonsado. Waxaad sidoo 
kale wax ka ogaan kartaa fursadaha shaqo iyo kuwa 
waxbarasho, adigoo lagaaga jawaabayo wixii su’aal ah ee aad 
qabto. Adiga iyo xirfad-hagaha ayaa isku raacaya waxa aad ka 
wada hadlaysaan. 

1 https://karriereveiledning.no/offentlige-karrieresentre

WAA KUMA XIRFAD-HAGUHU? 

Xirfad-haguhu wuxuu ka shaqeeyaa xarun xirfadeed oo heer 
gobol1 ah [fylkeskommunen], waana qof xirfadle ah oo 
dhexdhexaad ah. Xirfad-haguhu wax badan ayuu ka og yahay 
waxbarashada iyo shaqada Norway. Xirfad-haguhu wuu ku 
caawinayaa, wuxuuna isku deyi doonaa inuu su’aalahaaga ka 
jawaabo si aad go’aammo wanaagsan uga qaadato 
waxbarashada iyo shaqada. Xirfad-haguhu ma go’aaminayo 
waxa aad samaynayso ama dooranayso, laakiin fursado kala 
duwan ayaad isla eegi kartaan. Haddii ay baahidu jirto, turjubaan 
ayuu xirfad-haguhu soo wadan doonaa. 




